柳林國小本土語俗諺教學
	週  次
	俗諺內容
	       涵      意          

	二
	一遍生，二遍熟。
	任何事誌無可能做一擺就會出師，一定愛練習足濟擺才會熟手。

	三
	勸人做好事，較贏食早齋。

	平常苦勸別人做較多善事，贏過食菜積功德。

	四
	一個錢拍二十四個結。
	是講一個人足「凍霜」耶。

	五
	慢牛食濁水。
	這是講做事誌那拖拖沙沙，好的機會就會予人搶搶去。

	六
	細漢偷挽瓠，大漢偷牽牛。
	勸做父母的人毋當倖囡仔過頭。

	七
	食無三把蕹菜，就想欲上西天。
	勸人做事誌愛跤踏實地，千萬毋當想欲一步登天。

	八
	長工望落雨，乞食望普渡。
	每一個人攏有所望，只是每一個人的希望攏無仝。

	九
	袂食五月粽，破裘毋甘放。
	台灣的天氣多變，佇袂過五月節的時陣天氣攏袂穩定；所以毋當感覺變燒熱就將厚衫收起來。

	十
	十二生肖變透透。
	這是講一個人做事誌無定性。

	十一
	一句話三斤六重。
	是咧講一個人愛有信用，愛講會到做會到。

	十二
	鴨卵較密也有縫。
	就算計畫非常詳細，嘛無法度十全十美。

	十三
	三年一閏，好歹照輪。
	人的機運有好有歹，無永遠順利，也無永遠歹運。

	十四
	濛濛仔雨，落久也會澹。
	凡事積小成多，積水成河。

	十五
	食緊挵破碗。
	做事誌愛寬寬仔一步一步來，趕趕緊緊有時顛倒誤事。

	十六
	神仙拍鼓有時錯，跤步踏差人無。
	閣較賢的人嘛有做毋對事誌的時陣。

	十七
	歹竹出好筍。
	勉勵人毋當因為出身的環境較無好就失志，只要拍拼嘛會出頭。

	十八
	講一個影，生一個囝。
	疑神疑鬼，無中生有。

	十九
	偷掠雞，也著一把米。
	做事誌想欲有所得，一定愛有付出。

	二十
	少年袂曉想，食老就毋成樣。
	勉勵少年人愛好好把握時間認真拍拼，毋當食老才後悔。


